
Р Е Ф Е Р А Т

ЗА ИЗБОР НА СОРАБОТНИК ПОМЛАД АСИСТЕНТ/АСИСТЕНТ ПО ГРУПА 
ПРЕДМЕТИ ОД НАСТАВНО-НАУЧНАТА ОБЛАСТ ПРАВНИ НАУКИ НА 

ПРАВНИОТ ФАКУЛТЕТ ПРИ УНИВЕРЗИТЕТОТ „ГОЦЕ ДЕЛЧЕВ“ ВО ШТИП

Наставно-научниот совет на  Правниот факултетот при Универзитетот „Гоце Делчев“ 
- Штип, на седницата одржана на 31.3.2010 година, донесе Одлука бр.1602-52/77 за 
формирање на рецензентска комисија за избор на еден соработник помлад асистент/
асистент по група предмети од наставно-научната област меѓународно правни науки на 
Правниот факултет  во состав:

1. д-р Љупчо Сотироски – доцент  (претседател),
2. д-р Стеван Алексоски – редовен професор (член),
3. д-р Владимир Ортаковски – насловен редовен професор (член).

Рецензентската комисија, по разгледувањето на приложените материјали и 
преземените активности, согласно со Законот за високото образование и актите на 
Универзитетот „Гоце Делчев“ - Штип, на Наставно-научниот совет на Правниот факултет  
му го поднесува следниов

И З В Е Ш Т А Ј

На распишаниот Конкурс во весникот „Дневник“, објавен на  4.2.2010 година, за 
избор на еден соработник помлад асистент/асистент на Правниот факултет по група 
предмети за наставно-научното подрачје – меѓународно правни науки, се пријавија 7 
кандидати:  м-р Лазо Ѓорѓиевски, Ефимија Вујовиќ,  Деница Цебова-Радовановиќ, м-р 
Анита Шојлева, Никица Темелкова, Цветанка Ивановска и м-р Игор Малкоски.

Врз основа на Законот за високото образование и Статутот на Универзитетот 
„Гоце Делчев“ - Штип, Рецензентската комисија ги разгледа пристигнатите документи 
и констатира дека кандидатите навремено ја доставија својата пријава со потребните 
документи во предвидениот рок утврден во Конкурсот. 

Биографски податоци
Кандидатот м-р Лазо Ѓорѓиевски е роден на 16 мај 1983 година во Скопје. Комисијата, 

исто така, нема на располагање документи за да утврди каде кандидатот завршува  и со 
какво високо образование се стекнува и со која просечна оценка. Од нострификацијата 
на диломата стекната во странство, Комисијата о може да констатира дека кандидатот 
м-р Лазо Ѓорѓиевски магистрира на Унивезитетот Пол Сезан Екс Марсеј во Република 
Франција, каде се стекнува со академски степен магистер по Европско деловно право.

Согласно со Законот за високото образование на Р. Македонија, Комисијата смета 
дека овој кандидат само формално ги исполнува условите за избор во соработник - помлад 
асистент, согласно со објавениот Конкурс, затоа што неговата магистратура не е соодветна 
за соработничкото место соработник за предмети од областа на меѓународното право за 
кое се пријавил и нема никакво работно искуство во областа на високото образование.

Биографски податоци          
Кандидатката Ефимија Вујовиќ е родена на 1 мај 1986 година во Штип, каде 

завршува средно образование. Потоа се запишува на Правниот факултет во Скопје, 
каде дипломира со просечен успех 8,1, во 2009 година и се стекнува со стручен назив 
дипломиран правник (со 240 кредити). 

По дипломирањето се запишува на постдипломски студии на Правниот факултет во 
Кочани. Ефимија Вујовиќ е оспособена за работа со компјутер, има способности за тимска 
работа, активно го владее англискиот јазик, има стажирано во адвокатска канцеларија и 

има работено во туристичка агенција, но нема работно искуство во високото образование.
Врз основа на приложените материјали и биографијата на пријавената кандидатка, 

Комисијата утврдувајќи ја подобноста на кандидатката, согласно со стекнатите академски 
звања, согласно со Законот за високото образование и условите предвидени со објавениот 
Конкурс за избор на еден соработник од областа на меѓународните правни дисциплини 
на Правниот факултет, констатира дека и оваа кандидатка не ги исполнува условите 
предвидени со Законот за високото образование. 

Биографски податоци
Кандидатката Деница Цебова-Радовановиќ е роденa на 13 април 1986 година во 

Кочани, каде завршува средно образование. По завршувањето на средното oбразование, 
во 2005 година се запишува на дисперзираните студии во Штип на Правниот факултет 
при Универзитетот „Св. Кирил и Методиј“ - Скопје, каде дипломира во 2008 година со 
просечен успех 7 (седум).

По дипломирањето во 2009 година се запишува на мастер студиите на Правниот 
факултет во Кочани. Одлично ги владее францускиот и англискиот јазик. Има диплома 
за завршено високо образование дипломиран правник  во траење од три години (180 
кредити). 

Кандидатката Деница Цебова-Радовановиќ е оспособена за работа со компјутер, има 
комуникативни способности за тимска работа, има шестмесечно работно искуство во 
издавачка куќа, но нема работно искуство  во високото образование и нема магистратура, 
поради што не ги исполнува условите, согласно со Законот за високото образование за 
избор во соработничко звање помлад асистент, согласно со објавениот Конкурс. 

Биографски податоци          
Кандидатката Анита Шојлева е родена на 27 октомври 1967 година во Скопје, каде 

завршува средно образование. Потоа се запишува на Правниот факултет во Скопје, каде 
дипломира во 1993 година и се стекнува со стручен назив дипломиран правник. 

Во 1997 година се запишува на постдипломски студии за мир и развој  на Институтот 
за одбранбени и мировни студии и на 23 септември 2009 година  го брани магистерскот 
труд на тема „НВО во промоција на мирот во Р.Македонија во периодот од 2000 до 2003 
година“ и го стекнува звањето магистер по мировни студии.

Кандидатката Анита Шојлева активно го владее англискиот јазик и остварува бројни 
учества на меѓународни курсеви и конференции. Кандидатката успешно завршува обука 
поддржана од Стопанската комора на Македонија. 

Врз основа на приложените материјали и биографијата на пријавениот кандидат, 
Комисијата утврдувајќи ја подобноста на кандидатката, согласно со стекнатите академски 
звања и согласно со Законот за високото образование и условите предвидени со објавениот 
Конкурс за избор на еден соработник од областа на меѓународните правни дисциплини на 
Правниот факултет, констатира дека кандидатката не ги исполнува условите предвидени 
со Законот за високото образование. 

Биографски податоци          
Кандидатката Никица Темелкова е родена на 6 ноември 1986 година во Штип, 

каде завршува средно образование. Во 2005 година се запишува на Универзитетот ФОН 
во Скопје, Факултет за политички науки и меѓународни односи - насока Дипломатија и 
меѓународна политика. Во академската 2008/2009 година дипломира и се стекнува со 
стручен назив дипломиран политиколог (специјалист во областа на политичките науки). 

Кандидатката Никица Темелкова е оспособена за работа со компјутер, има 
способности за тимска работа, активно ги владее англискиот, францускиот и германскиот  
јазик. Кандидатката остварува активности во локалната самоуправа, учество во проекти, 
но нема работно искуство во високото образование.

Врз основа на приложените материјали и биографијата на пријавената кандидатка, 
Комисијата утврдувајќи ја подобноста на кандидатката, согласно со стекнатите академски 
звања и согласно со Законот за високото образование и условите предвидени со објавениот 

Конкурс за избор на еден соработник од областа на меѓународните правни дисциплини на 
Правниот факултет, констатира дека кандидатката не ги исполнува условите предвидени 
со Законот за високото образование.

Биографски податоци          
Кандидатката Цветанка Ивановска е родена на 22 јули 1984 година во Штип, 

каде завршува средно образование. Потоа се запишува на Универзитетот „Св. Климент 
Охридски“ во Битола - Факултет за администрација и менаџмент на информациски 
системи,  каде дипломира со просечен успех 7,33 во 2007 година и се стекнува со стручен 
назив дипломиран јавен администратор. 

Кандидатката Цветанка Ивановска е оспособена за работа со компјутер, има 
способности за тимска работа, активно го владее англискиот јазик и има сертификат за 
успешно завршен курс Вовед во јавната администрација, одржан во Скопје (10-28 јули 
2006 година), но нема работно искуство во високото образование.

Врз основа на приложените материјали и биографијата на пријавената кандидатка, 
Комисијата утврдувајќи ја подобноста на кандидатката, согласно со стекнатите академски 
звања и согласно со Законот за високото образование и условите предвидени со објавениот 
Конкурс за избор на еден соработник од областа на меѓународните правни дисциплини на 
Правниот факултет, Комисијата констатира дека кандидатката не ги исполнува условите 
предвидени со Законот за високото образование.

Биографски податоци          
Кандидатот м-р Игор Малкоски е роден на 21 јули 1981 година во Прилеп, каде 

завршува средно образование. Во академската 2003 година се запишува на Правниот 
факултет при Универзитет „Свети Климент Охридски“ во Софија (Република Бугарија), 
каде дипломира. По  дипломирањето се запишува на постдипломски студии и се стекнува 
со академски степен магистер од областа на меѓународни односи. Стекнатиот степен 
го потврдува со Решение за признавање на високообразовна квалификација стекната во 
странство (бр.09-1373/3 од 17.3.2009 година), издадено од Министерството за образование 
и наука на Република Македонија. Правниот факултет при Универзитет „Св. Климент 
Охридски“ во Софија (Република Бугарија). Кандидатот нема доставено еквиваленција 
на оценките од Правниот факултет, Универзитет „Св. Климент Охридски“ во Софија 
(Република Бугарија). Кандидатот има способност за тимска работа и солидно познавање 
на компјутери.

Врз основа на приложените материјали и биографијата на пријавениот кандидат, 
Комисијата утврдувајќи ја подобноста на кандидатот, согласно со стекнатите академски 
звања и согласно со Законот за високото образование и условите предвидени со објавениот 
Конкурс за избор на еден соработник од областа меѓународното право на Правниот 
факултет, констатира дека кандидатот не ги исполнува условите предвидени со Законот за 
високото образование. 

ЗАКЛУЧОК И ПРЕДЛОГ

Врз основа на приложените материјали и биографиите на пријавените кандидати, 
утврдувајќи ја подобноста на кандидатите, стекнатите академски звања, како и 
научноистражувачката активност на пријавените кандидати, согласно со условите 
предвидени со објавениот Конкурс за избор на еден соработник на Правниот факултет 
за група предмети од наставно-научното подрачје меѓународно право, Комисијата 
констатира дека условите предвидени со Законот за високото образование во целост не 
ги исполнуваат кандидатите: Ефимија Вујовиќ,  Деница Цебова Радовановиќ, м-р Анита 
Шојлева, Никица Темелкова и Цветанка Ивановска и делумно и кандидатите м-р Игор 
Малкоски и м-р Лазо Ѓорѓиевски.

Според научниот интерес и дипломата стекната во странство, со која се стекнал со 
академско звање магистер од областа на меѓународото право, Комисијата не го препорачува 

кандидатот м-р Игор Малкоски иако има нострифицирана странска диплома за завршени 
постдипломски студии со која се стекнал со академски степен магистер од областа на 
меѓународните односи. Кандидатот нема доставено еквиваленција на оценките. Согласно 
со Законот за високото образование на Република Македонија не може да биде избран за 
асистент, затоа што нема работно искуство во високото образование. 

Исто така, Комисијата не го препорачува  ниту  кандидатот м-р  Лазо Ѓорѓиевски, 
заради немање работно искуство во високото образование. Комисијата смета дека и 
овој кандидат само формално ги исполнува условите за избор во соработник - помлад 
асистент, согласно со објавениот Конкурс, затоа што неговата магистратура не е соодветна  
за соработничкото место соработник за предметите од областа на меѓународното право за 
кое се пријавил. 

Врз основа на извршената анализа и оценка, Комисијата смета дека ниту еден 
кандидат не ги исполнува во целост пропишаните услови за  соработник асистент на 
група предмети од областа на меѓународното право, од пријавените кандидати.

